
GOUVÈNÈ CUOMO ANONSE SÈZYÈM TOU SOU BEKANN “CYCLING THE ERIE CANAL” CHAK ANE A 

 

Tou sou Bekann Chak Ane a ap Kòmanse nan Buffalo nan dat 13 Jiyè 

 

Gouvènè Andrew M. Cuomo jodi a te anonse plis pase 500 siklis anrejistre pou 16yèm tou chak ane 

Cycling the Erie Canal a nan tout eta a, yon vwayaj sou bekann sou yon distans 400 mil ant Buffalo ak 

Albany kap kòmanse dimanch 13 jiyè pou fini dimanch 20 jiyè. 

 

“New York fyè pou l akeyi plizyè milye siklis pou yo vwayaje direksyon nò sou Koridò Kanal la, sa ki jwe 

yon kokenn wòl nan istwa ak ekonomi eta nou an,” te deklare Gouvènè Cuomo. “Santye sa montre bote 

natirèl ak kilti rich New York gen pou l ofri, epi m ankouraje alafwa siklis ak pyeton soti pandan ete sa epi 

jwi resous estraòdinè sa.” 

 

Tou sou bekann pandan uit jou sa pral montre bote, istwa, kilti ak aspè lwazi rezo Kanal la ak Canalway 

Trail la, yon destinasyon premye klas pou touris nan Eta New York. Ane sa, tou a atire plis pase 500 siklis 

ki sòti nan 36 eta ansanm ak patisipan entènasyonal.  

 

Direktè Canal Corporation la, Brian U. Stratton, ki pral woule bekann sou yon pati nan tou a ansanm ak 

lòt manm Kabinè Gouvènè a, te di konsa, “Canal Corporation fyè pou l sponsorize Cycling the Erie Canal 

a pou sèzyèm fwa. Chak ane, Cycling the Erie Canal montre bote ak enpòtans istorik koridò Kanal Eta 

New York la. Nou espere montre plis pase 500 siklis yo, zanmi yo ak fanmi yo pouki rezo Kanal la ak 

Canalway Trail la vin yon destinasyon pou touris popilè konsa. Mwen vle remèsye Gouvènè Cuomo ak 

Parks and Trail NY pou plizyè lane sipò yo pou reyalizasyon sa.” 

 

Apeprè de-tyè nan tou sou bekann sou distans 400 mil la fèt sou yon pòsyon ki fini sou Canalway Trail la. 

Lè l fini, New York State Canalway Trail System la pral kouvri plis pase 365 mil epi konekte plizyè vil, ti vil, 

ak vilaj sou kanal Erie, Cayuga-Seneca, Oswego ak Champlain, sak pral fè li se youn nan pis lwazi pou 

plizyè tip itilizasyon ki pi long nan peyi a. 

Pandan tou sou bekann nan, patisipan pral gen posiblite pou yo patisipe nan vizit gide Kanal la, espas 

istorik, mize ak atraksyon tankou Women’s Rights National Historical Park, refij Montezuma National 

Wildlife nan Seneca Falls, Fort Stanwix National Monument nan Rome, ak Erie Canal Museum nan 

Syracuse. 

 

Direktè Egzekitif Parks & Trails New York la, Robin Dropkin, te di konsa, “Nou fyè tou sou bekann Cycling 

the Erie Canal nou an ap montre bote ak istwa Canal System lan ak Canalway Trail la pou siklis tout laj ki 

soti nan 35 eta ak nan lemonn antye. Sondaj lotre nou fè bò kote vizitè Canalway Trail la di nou tou 

estraòdinè a, istwa enteresan ak bèl peyizaj—tou sa siklis ap viv nan Cycling the Erie Canal—jwe yon wòl 

enpòtan nan rale moun sou pis la. Nou fyè pou n travay avèk Gouvènè Cuomo ak New York State Canal 

Corporation pou amelyore epi fè pwomosyon pou rezo Canal la ak Canalway Trail la.” 

 

Patisipan pral rive nan Buffalo jou ki samdi 12 jiyè a pou anrejistre epi patisipe nan kous bisiklèt si yo vle 

ak nan yon resepsyon byenveni. Men kalandriye konplè pou pwogram nan (Lè arive/depa yo pa egzak 

epi yo ka chanje san avètisman): 

 

Dimanch, 13 jiyè–Buffalo jiska Medina 

Lannwit: Medina Middle School, Gwinn St., Medina  

5:30 – 7:30am – Manje maten nan Nichols School 

6:30 – 7:30am – Anrejistreman nan Nichols School 

7:45 – Seremoni ouvèti tou kout 

8 – Tou a kòmanse 

8:30– 12pm – Pòz Repo Maten, Amherst Erie Canal Museum 

10 ak 12:30pm – Tou sou Bato nan Lockport 

12 – 5pm – Pòz Repo Apremidi – Middleport, Municipal Park 

1 – 6pm – Natasyon nan Medina Middle School 

4 – 7pm – Laboratwa enfòmatik 

5 – 7pm – Manje aswè nan Medina Middle School 

7 – 8pm – Brase lide sou istwa kanal la – Tom Grasso, Prezidan, NYS Canal Society nan Oditoryòm Middle 

School la  

7 – 9pm – Mizik sou sit kanpman 

 

Lendi, 14 jiyè–Medina jiska Pittsford 

Aswè: – Jefferson Road Elementary School, 75 Barker Road, Pittsford 

6 – 8am – Manje Maten nan Medina Middle School 

8 – 12pm – Pòz Repo Maten, Holly – Canal Park 

12 – 5pm – Pòz Repo Apremidi, Rochester – Genesee Valley Park – nan Genesee Valley Waterway 

Center a - Natasyon(montre bann sou bra w), w ap jwenn kanoe ak kayak 

11am – Vire ak akonpayatè sou bekann nan High Falls kinanba lavil Rochester 

2 – 9pm – Sèvis navèt pou ale nan dòtwa ak Schoen Place, Pittsford 

5 – 7pm – Manje aswè nan Nazareth College nan Pittsford 

7– 8pm – Mizik nan sit kanpman - Fred Vine 

7 - 8pm - Konferansye - Bob Buccieri  

8 – 9pm – Natasyon nan Nazareth College  

 

Madi, 15 jiyè--Pittsford jiska Seneca Falls 

Lannwit: Mynderse Academy, Seneca Falls 

6 – 8am – Manje Maten nan Nazareth College ak reprezantan Mormon Church & Village of Palmyra 

8 – 12pm – Pòz Repo Maten – Palmyra Village Park ki nan Palmyra Kiwanis 

12 – 5pm – Pòz Repo Apremidi – Clyde Village Park – Town of Galan Historic Society ak legliz nan zòn 

nan louvri  

2 – 9pm – Bis navèt ap mennen siklis nan mize Seneca Falls epi manje aswè nan Seneca Falls(3-9:30) ak 

Vince's Park pou natasyon (pisin 3 – 8) 

4 – 6pm – Resepsyon diven & fwomaj nan Peoples Park, Seneca Falls  

5pm – Istwa Balèn nan Peoples Park 

4 - 7pm – Bwè Krèm (gratis) 

7 – 8pm Konsè Bann Kominotè– Peoples Park, Seneca Falls.  

Mize nan Seneca Falls ouvri ta. Gade bwochi lokal pou wè pwogram nan. 

 

Mèkredi, 16 jiyè – Seneca Falls jiska Syracuse 

Lannwit: Burnet Park, Syracuse  

6– 8am – Manje Maten nan Mynderse Academy 

8 – 12pm – Pòz Repo Maten, Port Byron Middle School  

12 – 5pm – Pòz Repo Apremidi, Camillus, Sims Erie Canal Store/Museum. Pwomnad Bato sou Kanal – 

Tou 45 minit sou sèl akedik ki repare nan NYS bò 11 zè, 12 zè & 1 nè 

3-4pm – Resepsyon – bwason leje/ba peyan Rosemont-Gifford Zoo nan Burnett Park – desen pou sèl 

Terry Cycling – fòk ou la pou genyen 

2 – 9pm – Sèvis navèt pou ale Erie Canal Museum (jiska 8:00) ak Armory Square 

5 – 7pm – Manje aswè nan Rosemont-Gifford Zoo 

7 – 8pm – Sam Clemence – Istwa konstriksyon Erie Canal, Rosemont-Gifford Zoo 

7 – 9pm – Konsè Chris Farrar nan Rosemont-Gifford Zoo 

 

Jedi, 17 jiyè – Syracuse jiska Rome 

Lannwit: Fort Stanwix National Monument - James St, Rome 

6 – 8am – Manje Maten nan Burnet Park 

7am – Syracuse Erie Canal Museum ouvri 

8 – 12pm – Pòz Repo Maten, Chittenango, Chittenango Landing Boat Museum 

Canastota – antre gratis nan Canal Town Museum 

12 – 5pm – Pòz Repo Apremidi, Verona Town Hall  

Pandan tout apremidi a – Rome Erie Canal Village ap ouvri, YMCA ouvri pou natasyon (gade bwochi 

lokal pou lè ak lòt sèvis ki genyen), vizit nan Ft. Stanwix jiska 8:00pm 

4 – 9pm – Manje Aswè nan restoran nan zòn nan 

Vandredi, 18 jiyè – Rome jiska Canajoharie 

Lannwit: Canajoharie High School, 136 Scholastic Way, Canajoharie 

6 – 8am – Manje Maten nan Rome YMCA 

8 – 12pm – Pòz Repo Maten, Town of Schuyler Town Hall 

12 – 5pm – Poz Repo Apremidi, Little Falls, Canal Park  

3 – 9pm – Otobis navèt pou ale anba lavil Canajoharie 

5 – 7pm – Manje aswè nan Canajoharie H.S. 

7 – 9pm – Mizik – George Ward, Erie Canal Music & plis  

 

Samdi, 19 jiyè – Canajoharie jiska Scotia 

Lannwit: Collins Park, Mohawk Ave./Schonowee Ave., Scotia 

6 – 8am – Manje maten, Canajoharie High School 

8 – 12pm – Poz Repo Maten, Fultonville Town of Glen Offices 

12 – 5pm – Poz Repo Apremidi, Mabee Farm Historic Site 

Jiska 8:00pm – Natasyon nan pak la 

1:45 p.m. – Randevou nan Tant Enfòmasyon an Vizit apye nan Stockade Area istorik la. Pwomnad apye 

an gwoup. Vizit ap kòmanse bò 2 zè  

4 – 5pm – Reception nan Collins Park  

5– 7pm – Dine nan Collins Park  

7 – 8pm – Pwogram & Selebrasyon 

7 – 9pm – Mizik nan zòn Freedom Park la nan Collins Park 

 

Dimanch, 20 jiyè – Schenectady jiska Albany  

6 – 8am – Manje Maten nan Collins Park 

8 – 11am – Pòz Repo Maten – Peebles Island State Park  

10 – 3pm – siklis yo fini nan Corning Preserve, Albany 

10 - 2pm – Gen douch nan Steuben Athletic Club  

3pm – Liy Arive yo fèmen 

 

Kèk nan pwogram Cycling the Erie Canal yo louvri pou piblik la. Pou jwenn plis enfòmasyon sou Cycling 

the Erie Canal, kontakte Parks & Trails New York nan 518-434-1583 oswa ale sou sit entènèt 

www.ptny.org.  

New York State Canal System gen ladann kat santye navigasyon, Kanal Erie, Champlain, Oswego, ak 

Cayuga-Seneca. Sou yon distan 524 mil atravè Eta a, wout navigasyon an konekte Rivyè Hudson avèk Lak 

Champlain, Lak Ontario, Finger Lakes ak Rivyè Niagara ak kominote ki rich ak istwa ak kilti. 

 

Erie Canalway Trail la se yon santye yo itilize pou plizyè bagay, epi li la pou resevwa pyeton, siklis, ak 

moun kap fè eski atravè peyi a. Plis pase twa-ka distans 365 mil Erie Canalway Trail la ant Buffalo ak 

Albany fini kounye a.  

Pou jwenn plis enfòmasyon konsènan evènman, lwazi ak posiblite pou vakans sou Rezo Kanal la, tanpri 

ale sou Entènèt nan sitwèb www.canals.ny.gov, oswa rele 1-800-4CANAL4. 

 

“Renmen” nou sou Facebook nan NYS Canal Corporation  

Swiv nou sou Twitter nan @NYSCanalCorp  

 

###  

